
    

News Release      Communiqué     ᐱᕙᓪᓕᐊᔪᑦ ᑐᓴᖅᑕᐅᔪᓐᓇᖅᓯᔪᑦ 
 

ᓴᖅᑭᑎᑕᐅᓂᐊᖅᑐᖅ ᑲᑎᒪᔾᔪᑕᐅᓚᐅᖅᑎᓪᓗᒍ (ᓂᕆᐅᒋᔭᐅᔪᖅ 3 ᐅᓐᓄᓴᒃᑯᑦ 4 ᔫᓂ 2018−ᒥ)  

ᐃᑲᔪᖅᓱᐃᓂᖅ ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 

ᓄᓇᕘᑉ ᐃᓕᓐᓂᐊᕐᓂᕐᒧᑦ ᐱᓕᕆᔾᔪᓯᖓ ᐱᓕᕆᙱᓗᐊᖅᐳᑦ ᐃᑲᔪᕐᓂᕐᒧᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᓂᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓂᑦ ᐱᓕᕆᑦᑎᐊᕈᓐᓇᕐᓂᖏᓐᓄᑦ 

ᐃᖃᓗᐃᑦ, 4 ᔫᓂ 2019—ᐅᓪᓗᒥ, ᑎᑎᕋᕐᕕᖓ ᑮᓇᐅᔭᓂᒃ ᖃᐅᔨᓴᖅᑎᒻᒪᕇᑦ ᑲᓇᑕᒥ ᑐᓂᓯᓚᐅᖅᐳᖅ 
ᒪᓕᒐᓕᐅᕐᕕᖕᒥ ᓄᓇᕗᒻᒥ ᖃᓄᐃᓕᖓᓂᐅᔪᓂᑦ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓐᓂ ᕿᒥᕐᕈᓚᐅᖅᑐᒥ ᖃᓄᑎᒋ 
ᐃᓕᓐᓂᐊᕐᓂᓕᕆᔨᒃᑯᑦ, ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ, ᐊᒻᒪᓗ ᐃᓚᒌᓄᑦ ᐱᔨᑦᑎᕋᖅᑎᒃᑯᑦ 
ᐃᑲᔪᑦᑎᐊᕐᓂᖏᓐᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ ᓅᓐᓂᖏᓐᓄᑦ 
ᐅᕘᓇ ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ.  

“ᐃᓕᓐᓂᐊᕐᓂᖅ ᐱᒻᒪᕆᐅᕗᖅ ᖃᓄᐃᙱᑦᑎᐊᕐᓂᐅᔪᒧᑦ ᐃᓄᑐᐃᓐᓇᕐᓄᑦ ᐊᒻᒪ ᓄᓇᕗᒻᒥ ᑕᒪᒃᑭᐅᒪᔪᓄᑦ,” 
ᐅᖃᓚᐅᖅᐳᖅ ᒥᔅᑕ ᔭᐃᒻᔅ ᒪᑲᓐᓯ, ᐃᓕᓴᐃᔨᓄᑦ ᐊᖓᔪᖅᑳᖑᔪᑦ ᑲᒪᒋᔭᖃᖅᑐᒥ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓄᑦ. 
“ᑮᓇᐅᔭᓂᒃ ᖃᐅᔨᓴᖅᑕᐅᓂᕗᑦ ᓇᓂᓯᓚᐅᖅᐳᑦ ᖃᔅᓯᒐᓚᖕᓂ ᐃᓚᑰᓂᐅᔪᓂᑦ ᐊᒻᒪ ᐊᒡᕕᐊᕈᑕᐅᔪᓂ ᐃᓕᓐᓂᐊᕐᓂᕐᒧᑦ 
ᐱᓕᕆᔾᔪᓯᖓᓐᓂ ᐊᔪᕐᓇᖅᑎᑦᑎᔪᒥ ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 
ᐱᓕᕆᑦᑎᐊᕈᓐᓇᕐᓂᕐᒧᑦ ᐃᓕᓐᓂᐊᕐᓂᒃᑯᑦ ᐊᒻᒪ ᓅᓐᓂᕐᒧᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ 
ᐃᖅᑲᓇᐃᔮᖃᕐᓂᕐᒧᑦ.”  

ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᓇᓂᔭᖏᓐᓂ ᑕᑯᒃᓴᐅᑎᑦᑎᓚᐅᖅᐳᖅ ᐊᒥᓱᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᓂ 
ᐃᓕᓐᓂᐊᖅᑏᑦ ᓵᙵᓂᖃᖅᐳᑦ ᐊᒃᓱᕈᕐᓇᕐᓂᐅᔪᓂ ᐊᒻᒪ ᐊᕐᕌᒍᒥ ᐅᖓᑖᓄᑦ ᐱᔭᕇᖅᓯᓇᓱᐊᕐᓂᕐᒧᑦ ᖁᑦᑎᖕᓂᓕᖕᒥ. 
ᐅᓇ ᐅᖓᕙᕆᐊᖅᓯᒪᓂᐅᔪᒥ ᐊᑯᓂᐅᓂᖓᓂ ᐱᔭᕆᐊᖃᖅᑐᒥ ᐊᓂᒍᖅᓯᓂᕐᒥ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ, ᐊᒻᒪ 
ᐊᒥᓱᓂ ᐃᓕᓐᓂᐊᖅᑎᓂᑦ ᓄᖅᑲᓚᐅᖅᐳᑦ ᐃᓕᓐᓂᐊᕐᓂᕐᒥ ᑎᑭᐅᑎᓚᐅᖅᑳᕋᑎᒃ ᐃᓱᓕᑦᑎᓂᕐᒥ. 
ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᒍᑎᖃᓚᐅᙱᓚᑦ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᓂᑦ ᐃᓱᓕᑦᑎᓂᕐᒧᑦ ᐊᒻᒪ ᓅᓐᓂᖏᓐᓄᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᓂ, ᐊᒻᒪᓗ ᐃᖅᑲᓇᐃᔮᕆᔪᒪᔭᒥᓄᑦ ᐊᔪᕆᖅᓱᐃᓂᖅ ᐊᒻᒪ ᐸᕐᓇᐃᓂᖅ ᐃᑲᔪᕐᓂᕐᒧᑦ 
ᐃᓕᓐᓂᐊᖅᑎᓂᑦ ᐊᐅᓚᑦᑎᓂᖏᓐᓂ ᐊᒃᓱᕈᕐᓇᕐᓂᐅᔪᒥ ᐊᖅᑯᑎᖓᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ ᐊᑐᐃᓐᓇᐅᓚᐅᙱᓚᑦ ᑕᒪᒃᑭᓂ ᐃᓕᓐᓂᐊᕐᕕᖕᓂᑦ. ᖄᒃᑲᓐᓂᐊᒍᑦ, 
ᐊᒃᓱᕉᓴᒃᑲᓗᐊᖅᑎᓪᓗᒋᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᕐᒧᑦ ᐃᖅᑲᓇᐃᔭᖅᑎᓂ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᖃᓚᐅᙱᓚᑦ ᐃᖅᑲᓇᐃᔭᖅᑎᓯᐅᕐᓂᕐᒧᑦ ᐊᒻᒪ ᐸᐸᑏᓐᓇᕐᓂᕐᒧᑦ ᐸᕐᓇᒍᑎᒥᒃ ᑭᐅᓂᕐᒧᑦ ᐃᖅᑲᓇᐃᔭᖅᑎᖁᑎᖏᓐᓄᑦ 
ᐱᔭᕆᐊᓕᖏᓐᓂᑦ. 

ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᓇᓂᓯᓚᐅᖅᐳᖅ ᐃᓐᓇᕐᓂ ᐃᓕᑦᑎᔨᐅᔪᑦ ᓵᙵᓂᖃᖃᑕᐅᓂᖏᓐᓂᐊᒡᕕᐊᕈᑕᐅᔪᓂ 
ᐱᕙᓪᓕᐊᑎᑦᑎᓂᖏᓐᓄᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᖏᓐᓂᓪᓗ ᐊᒻᒪ ᐊᓯᖏᓐᓂ ᐃᓕᓐᓂᐊᕐᓂᐅᔪᓂᑦ 
ᐱᔭᕆᐊᓕᖏᓐᓂ ᐱᓂᖏᓐᓄᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᐃᓱᓕᑦᑎᓂᕐᓄᑦ, ᐅᕝᕙᓘᓐᓃᑦ ᐃᓯᕐᓂᕐᒧᑦ 
ᐃᖅᑲᓇᐃᔭᖅᑎᐅᖃᑕᐅᓂᕐᓄᑦ ᐅᕝᕙᓘᓐᓃᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓄᑦ. ᓲᕐᓗ, ᓄᓇᕗᒻᒥ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᙱᓚᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒧᑦ ᐱᓕᕆᐊᖑᔪᒥ 
ᑕᒪᕐᒥᒐᓚᖕᓂ ᓄᓇᕘᑉ ᓄᓇᓕᖏᓐᓂ ᖄᖏᖅᓯᒪᓕᖅᑐᓂ ᐊᕐᕌᒍᓄᑦ ᑕᓪᓕᒪᓄᑦ. ᓯᓚᑦᑐᖅᓴᕐᕕᒃ 
ᐊᑐᐃᓐᓇᖃᖅᑎᑦᑎᓂᖅᓴᐅᓚᐅᖅᐳᑦ ᐊᒻᒪᓗ ᐅᓄᕐᓂᖅᓴᐅᔪᓂ ᓄᓇᓕᖕᓂ ᐱᔭᕆᐊᖃᓪᓚᕆᒃᑐᓂ ᐊᔪᙱᓐᓂᐅᔪᓄᑦ 
ᐱᓕᕆᐊᖑᔪᒥ, ᐸᕐᓇᐃᓲᖑᔪᓂ ᐃᓕᑦᑎᔨᐅᔪᓂ ᐃᓚᖓᒍᑦ−ᐊᔪᙱᓐᓂᐅᔪᓄᑦ ᐃᖅᑲᓇᐃᔮᖑᔪᓄᑦ.  

ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᓇᓂᓯᓚᐅᖅᐳᖅ ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᕐᓂᖓᓂ 
ᐸᕐᓇᐃᕙᓪᓕᐊᓂᐅᔪᓄᑦ ᐱᓕᕆᐊᖑᔪᓂ ᐃᑲᔪᕐᓂᕐᒧᑦ ᐃᓕᑦᑎᔨᐅᔪᓂ ᐱᕙᓪᓕᐊᑎᑦᑎᓂᖏᓐᓂ ᐊᔪᙱᓐᓂᐅᔪᓂ 
ᐱᔭᕆᐊᓕᖕᓂ ᐊᑐᐃᓐᓇᖃᕐᓂᕐᒧᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓂ, ᓲᕐᓗ ᑕᐃᒃᑯᓄᖓ 
ᐃᓗᐊᖅᓴᐃᔨᐅᓂᕐᒧᑦ ᐊᒻᒪ ᐃᓕᓴᐃᔨᐅᓂᕐᒧᑦ. ᑭᓯᐊᓂ, ᐱᔾᔪᑎᖃᖅᑐᒥ ᑮᓇᐅᔭᓂᒃ ᓄᖅᑲᖓᑎᑕᐅᓂᐅᔪᓄᑦ, 
ᐊᑐᐃᓐᓇᖃᖅᑎᑦᑎᔪᓐᓇᓚᐅᖅᐳᑦ ᐅᑯᓂᖓ ᐸᕐᓇᐃᕙᓪᓕᐊᓂᐅᔪᓄᑦ ᐱᓕᕆᐊᖑᔪᓂ ᖃᔅᓯᐊᕐᔪᑐᐃᓐᓇᕐᓂ 
ᓄᓇᓕᐅᔪᓄᑦ. ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᓇᓂᓯᓚᐅᕆᕗᑦ ᑮᓇᐅᔭᖃᖅᑎᑕᐅᓂᕐᒥ ᐃᑲᔪᖅᓱᐃᓂᐅᔪᒥ 
ᐊᑐᐃᓐᓇᐅᓚᐅᙱᓚᖅ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ ᐱᓕᕆᔪᓄᑦ ᐅᓪᓘᑉ ᐃᓚᐃᓐᓇᖓᓄᑦ ᐱᓕᕆᐊᖑᔪᓄᑦ, ᖁᑦᑎᒃᑐᒥ 
ᐃᓕᓐᓂᐊᕐᕕᖕᓂ ᐃᓕᓐᓂᐊᕐᓂᐅᔪᓄᑦ, ᐊᒻᒪ ᑕᒪᕐᒥᒐᓚᖕᓄᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒧᑦ 
ᐃᓕᓐᓂᐊᕐᓂᐅᔪᓄᑦ. 

“ᐱᒻᒪᕆᐅᕗᖅ ᐃᓕᓐᓂᐊᕐᓂᓕᕆᔨᒃᑯᑦ, ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ, ᐊᒻᒪᓗ ᐃᓚᒌᓄᑦ ᐱᔨᑦᑎᕋᖅᑎᒃᑯᑦ 
ᐱᓕᕆᖃᑎᒌᖕᓂᖏᓐᓄᑦ ᖄᖏᖅᓯᓂᕐᒧᑦ ᐃᓚᑰᓂᐅᔪᓂ ᐊᒻᒪ ᐊᒡᕕᐊᕈᑕᐅᔪᓂ ᐅᔾᔨᕆᓚᐅᖅᑕᑦᑎᓐᓂ ᑮᓇᐅᔭᓂᒃ 
ᖃᐅᔨᓴᖅᑕᐅᓂᖓᓄᑦ ᐃᑲᔪᕐᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᓂᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓂᑦ 
ᐃᑲᔪᖅᓯᖅᑕᐅᓂᖏᓐᓄᑦ ᐱᔭᕆᐊᓕᖕᒥᓂ ᐱᓕᕆᑦᑎᐊᕈᓐᓇᕐᓂᕐᒧᑦ,” ᐃᓚᒋᐊᖅᓯᓚᐅᖅᐳᖅ ᒥᔅᑕ ᒪᑲᓐᓯ. 

ᐅᓂᒃᑳᓕᐊᖅ “ᐃᑲᔪᖅᓱᐃᓂᖅ ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ” 
ᐊᑐᐃᓐᓇᐅᕗᖅ ᑎᑎᕋᕐᕕᖓᓐᓂ ᑮᓇᐅᔭᓂᒃ ᖃᐅᔨᓴᖅᑎᒻᒪᕇᑦ ᑲᓇᑕᒥ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓐᓂ 
(www.oag-bvg.gc.ca). 

ᖃᐅᔨᒋᐊᒃᑲᓐᓂᕐᓂᕐᒧᑦ, ᖃᐅᔨᒋᐊᕈᒃ: 

ᓯᐊᒻᒪᖅᑎᑦᑎᔨᐅᔪᖅ 
ᐅᖃᓘᑎᖓ: 1-888-761-5953 
ᖃᕋᓴᐅᔭᑎᒍᑦ 
ᑎᑎᕋᕐᕕᐅᔪᓐᓇᖅᑐᖅ: infomedia@oag-bvg.gc.ca 

   ᑲᑎᙵᓂᖃᑦᑎᐊᕆᑦ 

    

 

mailto:infomedia@oag-bvg.gc.ca
https://twitter.com/OAG_BVG/
http://www.youtube.com/channel/UC7UiIATFGs8x6cvNJiIRHVw
http://www.linkedin.com/company/office-of-the-auditor-general-of-canada
http://www.facebook.com/OAGCanada/

	   ᑲᑎᙵᓂᖃᑦᑎᐊᕆᑦ
	ᖃᐅᔨᒋᐊᒃᑲᓐᓂᕐᓂᕐᒧᑦ, ᖃᐅᔨᒋᐊᕈᒃ:

